AUTA D’A COMISIÓN ORGANIZADERA D’O II CONGRESO “CHUNTOS POR L’ARAGONONÉS”. Día 12.03.05, Bielsa

Asisten:

Chulia Ara (REA)

Marta Lahoz (por Carmen Ruiz de Boira)

Arturo García (LFA)

Francho Rodés (O Caxico)

Montse Sanagustín (Calibo)

Francho Nagore (IEA)

Lois Chabier Tejada (Purnas)

Chabier Lozano (Fendo Traña)

José Lera

Roberto Serrano

Zésar Biec (Consello)

Chusé Inazio Nabarro (Consello)

Ruben Ramos (Nogará)

Fernando Sánchez (Nogará)

Manolo Castán

Tamién i partizipan:

Oscar Latas

Daniel González

Dabi Lahiguera

Fernando Romanos

Oscar Lerín

ORDEN D’O DIA

1-Leutura y aprebazión de l’auta d’o día 19.02.05

2-Situazión legal y economica

O secretario informa d’a legalizazión como asoziazión de “Chuntos por l’Aragonés” con domizilio en Nogará y se leyen as ordinazions.

Tresorería:Ye menester o NIF.Con o NIF tendremos cuenta corrién y se podrá fer fauturas (posibilidat de que a D.Ch.A. pague o 33% d’o pre d’a publicazión d’o manifiesto en os papers). Se charra d’os diners, pero as cuentas definitibas penden d’achustar-las con as asoziazions que han pagau cosas diferens (que Nogara y CFA han pagau más diners, ATA ha pagau o dominio …)

Rechistro d’o nombre “Academia de l’aragonés”.Ye rechistrau por Chusé Aragüés. S’aspera que a días benir Chusé Aragüés faiga un decumento ta zeder os dreitos d’o rechistro a fabor d’a Comisión Organizadera.

3-Treballo feito

-Repercusión mediatica:

A Comisión salió en o mes de febrero en o programa de telebisión “Que viene el lobo”, d’Antena Aragón. Amás, se comenta a posibilidat de partizipar en bel debate en a telebisión local d’Heraldo de Aragón (RTVA).

-En prensa escrita se publicó l’articlo de 26 zientificos en “Heraldo de Aragón”, titolau “L’aragonés, nieu zanzera”, o 26 de febrero. Tamién se’n han publicau atros, como a carta ubierta de Francho Beltrán.

Rubén Ramos nimbió informazions ta toz os meyos d’Aragón y Cataluña, y tamién d’a propia reunión de Bielsa , y replicó ta “La Razón”un articlo erronio sobre o ribagorzano.

En radio Zaragoza 2 se consiguió una entrebista con Fernando Sánchez en o programa “Hoy por Hoy Zaragoza”.

Tamién s’informa sobre a posibilidá d’amanixer en radios locals (Radio Sobrarbe) y con articlos en rebista “Jacetania” y atras.

-Se charra d’a nezesidat de cordinar esfuerzos (cartas, articlos…) y ta bastir de coderenzia en o discurso a las aparizions que se i baigan tenendo…

-Refirmes a o manifiesto.

Se proposa que se dixe ubierto dica que se faiga o congreso. Cal recullir firmas de chen de prestichio .

Nezesidá de recullir firmas con una estratechia (contautos presonals, en ocasions como en a Zincomarzada) dimpués ya se trestallarán y acotraziarán.

-S’amuestra una zircular de presentazión de “Chuntos por l’aragonés”, que tamién sirbe ta recullir refirmes.

Pepe Lera ha nimbiau personalmén informazión t’a bal d’Echo

-Se proposa de fer una zercular ta os munizipios y se mirará de fer reunions con conzellers de cultura.

-Se charra d’a estratechia d’a presentación d’a pachina web

-Contautos

Con a consellería de Cultura (Vazquez)

-S’apreba a nezesidat de charrar con o Reutor d’a Unibersidat de Zaragoza, ta que o Congreso siga refirmau por a DChA y a Unibersidat. Francho Nagore proposa que se podría charrar tamién con a Bizerreutora d’o campus de Uesca, ta empentar o congreso dende l’Alto Aragón.

-Entrebistas con o presidén d’a DPHu, presidens d’as comarcas,conzellers

-No reblar en  combidar  a SLA.

-Aprobeitar istos contactos ta fer notas de prensa y salir en os papers

-Francho Nagore ba fendo contactos internazionals con filologos de prestichio, instituzions como l’AIDLCM ta informar-ne, d’o proyeuto.

-Se mirará d’organizar reunions (formals u informals) con fabladors patrimonials, ta creyar conzenzia y un ambién afaborible en a opinión publica cara ta o congreso

4-Nuebas endrezeras d’as collas de treballo

Espardir a informazión de tot lo que se ba fendo, ta que plegue a nuestra ideya ta toda la zidadanía. Dar muestra de unidat.

Se trestallan as diferens comarcas entre a chen (Chabi Lozano, Sobrarbe, cordinazión cheneral)

-Ordinazions de l’Academia: Fernando Sánchez presenta a proposa d’ordinazions, que s’estudien por a chen y se discutan en a prosima reunión (UNED de Balbastro o sabado 16.04.05) ta fer a redazión definitiba.

En cada puesto an que se faiga a reunión, se mirará de charrar con o Conzello, amás d’organizar autibidaz  paralelas, como charradas, presentazions… (en Balbastro, se presentará l’archibo audiobisual de l’aragonés). Fer cartels bisters y pinchos ta buzoneyar-los.

-De primabera se planteaya a posibilidat de fer un conzierto, cordinau con o coleutibo “Mosicos por l’aragonés” ta recullir diners.

-Tamién se prebará de ficar un puesto de promozión d’a Comisión y d’o prozeso en o PIR (mes de chulio, en Ansó)

5- Rogarias y preguntas

Se demanda discrezión en tot lo que se charra, se dezide y se fa. Discrezión que no ye concarata con a transparenzia.

Nogará: As Chornadas s’adedicarán a l’estudeo de diferens academias y autoridaz lingüisticas de l’Estau.

O Rea informa de que en o mes de Nobiembre de 2005, se ferá un “Seminario de l’autoridat lingüística”, con presenzia de filologos gallegos, bascos , asturianos ezt, como autibidat prebia t’o Congreso

-Se proporziona o decumento feito por Miguel Martínez Tomey: ”Reflesions arredol d’a creyazión d’un organo de referenzia de l’aragonés”

